
અભિસાર
મથુરા નગરીના ગઢની રાંગે એક સંન્યાસી સૂતેલા છે.
એનું નામ ઉપગુપ્ત.

શ્રાવણ મહિનાની ઘોર રાત્રી જામતી હતી. નગરના દીવા
પવનને ઝપાટે ઝપાટે બુઝાતા હતા. ગામના દરવાજા ધીરે
ધીરે બંધ થવા લાગ્યા. નગરને કાંગરે દીવા નથીઃ ઘનઘોર
આકાશમાં તારા યે નથી.

એકાએક એ સુતેલો સંન્યાસી અંધારામાં કેમ ઝબકી
ઊઠયો ! ઝાંઝરનો ઝંકાર કરતો એ કોનો મધુર ચરણ એની
છાતી સાથે અફળાયો ?

ક્ષમાથી ભરપૂર એ યોગીની આંખે ઉપર એક ગુપ્ત
દીવાનું આસમાની અજવાળું પડયું. એ કેાણ હતું ?

એ તે મથુરાપુરીની સર્વશ્રેષ્ઠ નટી પેલી વાસવદત્તા :
આજ અંધારી રાત્રે એ કોઈ પ્રિયતમની પાસે જવા નીકળી છે.
એના આસમાની ઓઢણાની અંદરથી યૌવન ફાટફાટ થતું
તોફાને ચડયું છે. અંગ ઉપર આભૂષણો રણઝણી રહેલાં
છે. મદોન્મત્ત એ રમણી આજ તો વળી વહાલાને ભેટવા

